
Uz ovaj broj

Prema preliminarnom izvjestaju na jedinstveni racun UIO u augustu 2015. naplaéeno je 552,5
mil KM bruto prihoda od indirektnih poreza, sto je za 11,6 mil KM manje nego u istom mjesecu
2014.godine. Bududi da su isplate povrata povecane za 4,2 mil KM pad neto naplate je nesto vedi,
15,8 mil KM, odnosno 3,3% u odnosu na neto naplatu u augustu 2014. Smanjenje neto naplate je
evidentirano prvi put nakon Sest mjeseci uzastopnih pozitivnih trendova. Zbog kumulativhog
efekta nize bruto naplate i vec¢ih povrata kumulirani neto suficit u 2015.godine smanjen je na
143,8 mil KM. Medutim, negativni trendovi u augustu ipak nisu mogli znacajnije ugroziti
dosadasnje pozitivhe trendove u naplati prihoda od indirektnih poreza, koji i nakon osam mjeseci
biljeze visoki rast od 4,4% u odnosu na isto razdoblje 2014 (Grafikon 1).

Grafikon 2 pokazuje trendove u kumulativnoj naplati pojedinih vrsta indirektnih poreza koji, s
obzirom na dominatan udio u strukturi ukupnih prihoda od indirektnih poreza, diktiraju i tekuce
trendove u 2015. Najstabilniji rast za osam mjeseci 2015. zabiljezen je kod prihoda od akciza na
duhan. Akcize na derivate nafte su ispoljile nestabilnost samo u januaru 2015, a u ostalim
mjesecima rast je bio visok i stabilan. Pozitivan rast kumulativhe neto naplate PDV-a javlja se tek
od maja, s tim da je u julu doslo do usporavanja, a u augustu i do pada. Medutim, kako se najvedi
dio od neuskladenih 23 mil KM prihoda odnosi na PDV, nakon konacnog uskladivanja za august
pad PDV bi mogao biti znatno blazi. Grafikoni pokazuju veliku podudarnost trendova ukupnih
prihoda i PDV-a, odnosno u kojoj mjeri prihodi od PDV-a determiniraju trend ukupne naplate.

dr.sc. Dinka Anti¢
Sef Odjeljenja

Akcizna politika u BiH u svjetlu evropskih trendova u oporezivanju duhana
(Autor: dr.sc. Dinka Anti¢)

POLITIKA I TRENDOVI

Polovinom 2009. BiH je zapocela sa procesom harmonizacije oporezivanja duhanskih preradevina
sa minimalnim standardima EU. Proces je podrazumijevao zadrzavanje stope ad valorem akcize
na sve duhanske preradevine u visini od 42% maloprodajne cijene i uvodenje 0,15 KM/pak
specificne akcize na cigarete. Drugi novi element jeste uvodenje kategorije minimalne akcize na
sve cigarete, koja se veze za kategoriju ,cjenovno najpopularnijih cigareta“, kao referentnog
brenda za primjenu minimalne stope trosarine. Konacno, Zakon je predvidao postepeno godisnje
povecanje specificne akcize na cigarete od minimalno 0,15 KM/pak dok se ne dostigne minimalna
akciza u visini od 126 KM/1.000 kom cigareta (ili EUR 64/1.000 kom). Ostale duhanske
preradevine (cigare, cigarilosi, rezani duhan i dr.) oporezovale su se samo ad valorem akcizom od
42% na maloprodajnu cijenu sa uklju¢enim porezima.

Uvodenje specificne akcize je donijelo vrtoglavi rast prihoda i umjereni pad potrosnje cigareta.
Medutim, rastudéi jaz u poreznom opterecenju cigareta i rezanog duhana doveo je do velikog pada
potroSnje cigareta zbog supstitucije cigareta brendiranim i nebrendiranim rezanim duhanom i,
posljedi¢no, pojave crnog trziSta i porezne evazije (Anti¢, 2014). Izmjene Zakona o akcizama,
koje su stupile na snagu 1.8.2014., imaju primarno za cilj zaustaviti smanjenje prihoda i suzbiti
crno trziSte motanih cigareta. Zadrzan je minimalni tempo povecanja specificne akcize u visini od
0,15 KM / paklici godisnje, s tim da Upravni odbor UIO moze da odlu¢i i o veéem iznosu.
Referentni prag za harmonizaciju akciznog optereéenja cigareta je povecan na nivo EUR 90
/1.000 kom cigareta.

Nova akcizna politika BiH u podru¢ju oporezivanja duhanskih preradevina podrazumijeva vise
novih elementa. Umjesto koncepta najpopularnije cjenovne kategorije cigareta minimalna akciza
na cigarete se utvrduje na bazi koncepta prosjecne ponderirane maloprodajne cijene cigareta.
Imajuéi u vidu da su u protekle cetiri godine najpopularnije cjenovne kategorije cigareta
podrazumijevale najjeftinije brendove minimalna akciza na cigarete, koja se do sada utvrdivala
prema konceptu najpopularnije cjenovne kategorije cigareta, je izgubila smisao. Izmjenama
Zakona je preuzet koncept EU za utvrdivanje minimalne akcize za cigarete, koji podrazumijeva
izracun na temelju prosjecne ponderirane maloprodajne cijene cigareta. Za razliku od EU
prosje¢na ponderirana maloprodajna cijena cigareta u BiH se utvrduje do 31. oktobra tekuce
godine za narednu godinu. Ovo pomjeranje je uzrokovalo i drugadiji period za izracun, koji se
sludaju BiH ne podudara sa kalendarskom/fiskalnom godinom, nego obuhvata prvo polugodiste
tekuce godine i drugo polugodiste prethodne godine. Izmjenama je propisano da minimalna akciza
na cigarete ne moze biti ispod 60% navedene osnovice.

Po visini ad valorem akcize od 42% BiH se nalazi u vrhu Evrope, jer samo pet ¢lanica ima visu
stopu (Grafikon 1). Medutim, treba imati u vidu da je situacija samo prije nekoliko godina bila
sasvim drugadija, tako da je u 2008.g. jedanaest ¢lanica je imalo viSu stopu ad valorem akcize od
BiH.

Grafikon 1 Ad valorem akciza u EU i BiH, 2015

Izvor: Evropska komisija, 1.1.2015.; izracun autora.

U pogledu visine specificne akcize, i pored viSegodiSnjeg kontinuiranog povecanja, BiH nije puno
napredovala u odnosu na ¢lanice EU. Samo dvije ¢lanice EU (Luksemburg i Italija) imaju nize
stope specificne akcize od BiH (Grafikon 2). Ni najnovije povecéanje specificne akcize nece bitnije
pomjeriti BiH na viSse mjesto, budué¢i da i clanice EU istovremeno povecavaju stope u cilju
uskladivanja sa novom minimalnom akcizom EU.

Grafikon 2 Specifi¢na akciza u EU i BiH, 2015 (EUR / 1.000 kom)

Izvor: Evropska komisija, 1.1.2015.; izracun autora.
Uvodenje specificne akcize sredinom 2009. i kontinuirani porast donio je prvih godina

harmonizacije smanjenje potrosSnje u ocekivanim okvirima (4% - 8% godisnje). Ve¢ u 2012. pad
potrosnje oporezivanih cigareta je premasio 12%, a u 2013. 20%. U cjelini, u periodu od pet
godina potrosSnja cigareta u BiH je smanjena za viSe od 40%. Navedeni trendovi ipak se ne mogu
uzeti kao realni, s obzirom na snazan porast crnog trzista rezanog duhana posljednjih godina kada
je zabiljezen ogroman rast potroSnje rezanog duhana od 700%. Erozija potrosnje cigareta iznad

ocekivane odrazila se i na prihode. BiH je prvih godina harmonizacije akciza zabiljezila enorman
rast prihoda, koji je poceo usporavati u 2012., da bi 2013. prihodi od akciza pali za 7,8%. Moze se
zakljuciti da je u pogledu praga izdrzljivosti potrosaca iz Lafferove krive oligledno 2013. bila
prelomna, a porezna evazija je dostigla vrhunac (Grafikon 3).

Grafikon 3 Efekti rasta akciza na prihode od akciza u BiH periodu 2008-2014

Izvor: Izrac¢un autora.

Negativni trendovi u naplati prihoda i rapidno opadanje oporezive potrosnje cigareta, uz rastucu
potrosnju reznog duhana, uglavnom nebrendiranog, zahtijevali su drugadiji pristup oporezivanju
rezanog duhana u BiH. Da bi se zaustavio rast crnog trzista i erozija prihoda bilo je potrebno
destimulirati potrosnju rezanog duhana povecanjem akciza. Umjesto ad valorem akcize od 42% od
maloprodajne cijene sa ukljucenim porezima od 1.8.2014. uvedena je specificna akciza na rezani
duhan. Nastavak procesa harmonizacije akciza na cigarete sa minimalnom akcizom u EU
neminovno ¢e dovesti do rasta minimalne akcize na cigarete. Da bi se izbjeglo ponovno Sirenje
jaza izmedu oporezivanja cigareta i rezanog duhana propisano je da akciza na rezani duhan moze
iznositi minimalno 80% minimalne akcize na cigarete izrazene za 1.000 kom.

Uvodenjem specificne akcize na rezani duhan akcizno opterecenje 1 kg rezanog duhana od
1.8.2014. je utrostruceno, sa prosjecno 25 KM povecano je na 78 KM/kg (EUR 39,90 za 1 kg).
Odlukom UO UIO je utvrdena akciza na duhan za pusSenje u 2015. u visini od 80 KM/kg (ili EUR
40,90 za 1 kg). Ipak, ni ovo drasticno povecanje, nije bitnije pomjerilo BiH u odnosu na prosjek
EU i ostale clanice (Grafikon 4). Bududi da direktive EU omogucavaju razli¢it pristup oporezivanju
rezanog duhana ne iznenaduje raznovrsnost politika ¢lanica EU.

Grafikon 4 Akciza na rezani duhan u EU i BiH, 2015 (EUR/kg)

Izvor: Evropska komisija, 1.1.2015.; izracun autora.

Prilikom analize akciznog optereéenja po clanicama mora se imati u vidu razli¢it pristup
oporezivanju. To prakti¢no znacdi da podatak za clanice koje imaju specificnu akcizu pokazuje
ekzaktno optereéenje 1 kg rezanog duhana, bez obzira na razli¢ite maloprodajne cijene razlicitih
brendova. Za Clanice koje imaju ad valorem akcizu iznos akcize je izracunat primjenom stope ad
valorem akcize na prosjecnu ponderiranu cijenu rezanog duhana izrazenu za 1 kg. Pri tome,
prosjeCna ponderirana cijena odrazava strukturu trziSta duhana, u pogledu cijena, kvaliteta,
pakiranja i udjela svakog brenda. Za clanice koje imaju kombinaciju ad valorem i specificne
akcize iznos ukupnog akciznog opterecenja je izraCunat sabiranjem specificne akcize (sadrzane u 1
kg bilo kojeg duhana klasificiranog kao rezani) i akcize dobijene primjenom ad valorem akcize na
prosje¢nu ponderiranu cijenu rezanog duhana izrazenu za 1 kg. U slucaju clanica koje imaju ad
valorem akcizu na duhan treba imati u vidu utjecaj potraznje na porezno opterecenje. Ukoliko bi
se trziSna struktura pomjerila prema jeftinijim brendovima automatski bi se promijenila i
prosje¢na ponderirana cijena, a time i iznos ad valorem akcize na rezani duhan.

Navedene novine u akciznoj politici BiH u cijelosti predstavljaju znacajan pomak u uskladivanju
politike akciza na duhanske preradevine sa minimalnim standardima EU. U odnosu na standarde
BiH je napravila i korak dalje bududi da je propisala isti nivo akciza za rezani i ostale vrste duhana
za pusenje, sto u EU nije slucaj. Ostalim duhanom za pusenje smatraju se i ostaci listova duhana,
te nusproizvodi koji su nastali preradom duhana ili proizvodnjom duhanskih preradevina.
Izjednacavanjem akciza na sve supstitute cigareta BiH nastoji da smanji prostor za Sirenje legalne
evazije supstitucijom rezanog duhana ostalim vrstama duhana za pusenje. Ipak, zbog specificne
fiskalne strukture u kojoj je nivo BiH nadlezan za akciznu politiku, a srednji nivo vlasti (entiteti) za
kontrolu trziSta, oclekivani efekti nove akcizne politike mogu biti umanjeni ili neutralizirani
neefikasnim politickim i operativnim mjerama usmjerenim na suzbijanje poreske evazije,
nelegalnog uvoza duhana i nelegalne proizvodnje cigareta u zemlji.

PROCES HARMONIZACIJE AKCIZA

Minimalni standardi oporezivanja cigareta u EU podrazumijevaju dva standarda, relativni - udio
akciza u prosjec¢noj ponderiranoj cijeni od 60% i apsolutni - minimalnu akciza u visini od EUR 90
za 1.000 kom. U pogledu kriterija ,60%" pregled na Grafikonu 5 pokazuje da je BiH trenutacno
vodeéa'.

Grafikon 5 Odstupanje ¢lanica EU i BiH u odnosu na kriterij ,60%" (u p.p.)

Izvor: Evropska komisija, 1.1.2015.; izracun autora.

Grafikon 6 Odstupanje u odnosu na minimalnu akcizu EU u 2015. (90 EUR/1.000 kom)

Izvor: Evropska komisija, 1.1.2015.; izracun autora.

Odstupanje minimalne akcize u BiH u odnosu na minimalnu akcizu EU u 2015. iznosi 38,9 EUR /
1.000 kom, odnosno 0,77 EUR / paklici. 1z pregleda na Grafikonu 6 vidi se da sedam ¢lanica EU

! Napomena: izracun odstupanja za BiH u 2015. bazira se na pretpostavci punog prenosa akciznog povecanja u 2015. na
kupca.
Banja Luka: Bana Lazarevi¢a, 78 000 Banja Luka, Tel/fax: +387 51 335 350, E-mail: oma@uino.gov.ba

jos nije dostiglo minimalnu akcizu EU. Razlog za to je tranzicioni period za uskladivanje koji je
odobren Bugarskoj, Estoniji, Latviji, Litvaniji, Madarskoj, Poljskoj i Rumuniji do 31.12.2017. Isti
rok za uskladivanje je dobila i Hrvatska.

Grafikon 7 Dinamika harmonizacije akciza u EU i BiH (2014-2020)

Izvor: Izrac¢un autora.

Ukoliko u narednim godinama ne dode do izmjena u visini ad valorem akcize i tempu godiSnjeg
povecanja specificne akcize minimalna akciza EU na cigarete bi¢e dostignuta 2023.godine, a
standardi oporezivanja rezanog duhana 2020.godine (Grafikon 7).

ZAKLIJUCAK

U pogledu ocjene tempa i stepena harmonizacije akcizne politike u BiH sa standardima EU iz
analize se moze zakljuditi da je nuzno redefiniranje politike akcize. Prvo, u smislu strukture stopa
(ad valorem i specificne) potrebno je teziSte oporezivanja cigareta premjestiti sa ad valorem na
specificnu akcizu. Drugo, potrebno je redefinirati metodologiju izraCuna prosjecne ponderirane
cijene cigareta i uskladiti je sa standardima EU. To ¢e, s jedne strane, dovesti do toga da
minimalna akciza na cigarete dobije puni smisao zastitne akcize za naplatu prihoda, a, s druge
strane, politika oporezivanja rezanog duhana ¢e se postaviti na realnije osnove u odnosu na
minimalnu akcizu na cigarete.

Analiza trendova u oporezivanju duhana u EU i BiH potvrdile su hipotezu o velikom znacaju
unakrsne elasticnosti dobara koja su supstituti ili komplementarna dobra za kreiranje akcizne
politike. Politika akciza u EU dugi niz godina bazirala se samo na jednostranom povecanju akciza
na cigarete u cilju destimuliranja potrosnje. Medutim, podaci o zna¢ajnom smanjenju potrosSnje
cigareta samo predstavljaju privid zbog trenda rastuc¢e potrosSnje rezanog duhana. Visok stepen
supstitucije cigareta rezanim duhanom doveo je do velikih poremecaja na trzistu duhana i rasta
crnog trzista, tako da znacajan dio potrosnje duhana ostaje u cijelosti neoporezovan ili u
najboljem slucaju oporezovan znatno nizim stopama akcize. Podaci o eroziji prihoda u posljednje
dvije godine pokazuju da supstitucija nije bila prihodovno neutralna, te da bi dalje povecéanje
potrosnje rezanog duhana na teret potrosnje cigareta ozbiljno ugrozilo financiranje budzeta Clanica
i zdravstvenih fondova. Bududéi da je rezani duhan koji se nalazi na trziStu uglavnom losijeg
kvaliteta u odnosu na duhan za proizvodnju cigareta nastavak trendova na trziStu duhana ozbiljno

bi naruSio dosadasnje uspjehe rezultate strategije za smanjenje pusenja, pogotovo kod socijalno
osjetljivin skupina i mlade populacije, koje su viSe sklone supstituciji. Cinjenica da se pored
cigareta za pusenje mogu koristiti i ostale vrste duhana za pusenje, koje su manje oporezovane
od rezanog duhana, kao i e-cigarete koje nisu oporezovane, zahtijeva kvalitetno novi pristup
kreiranju akcizne politike u EU koji ¢e visokim stopama akciza na supstitute destimulirati njihovu
potrosnju. U pogledu politike oporezivanja duhana BiH je izmjenama Zakona obuhvatila sve
supstitute rezanog duhana. Ono Sto je preostalo jeste uskladivanje metodologije izracuna osnovice
za utvrdivanje minimalne akcize na cigarete i akcize na duhan u skladu sa standardima EU.

Konsolidovani izvjestaji
(pripremila: Aleksandra Regoje)

Tabela 1. (Konsolidovani izvjestaj: Opéa vlada i JR)
Preliminarni konsolidovani izvjestaj ukljucuje:
e prihode od indirektnih poreza koje prikuplja Uprava za indirektno oporezivanje na
Jedinstveni racun,
e transfere sa Jedinstvenog racuna UIO,
e prihode i rashode budzeta institucija BiH,
e prihode i rashode budzeta FBiH, kantona, kantonalnih direkcija za ceste, opéina i fondova u
FBiH,
e prihode i rashode budzeta RS*, direkcija za puteve/autoputeve, opcina i fondova u RS,
e prihode i rashode budzeta BD i fondova u BD.
Izvjestaj ne ukljucuje neuskladene prihode prikupljene na JR UIO.

*Obuhvaceno: (A) budZet Republike i vanbudZetska sredstva evidentirana u Glavnoj knjizi trezora
RS, (B) ukupno ino-zaduzenje za projekte koji se realizuju preko opéina i preduzela, (C) podatke
korisnika budzZeta Republike koji imaju vlastite bankovne racune (ukljucujuéi i jedinice za
implementaciju ino-projekata formirane pri ministarstvima).

Preliminarni izvjeStaj: Opé¢a vlada i JR, I-VI 2015

(u mil KM) Kv 1 Kv 2 Ukupno
Ukupni prihodi 2.741,7 3.022,4 5.764,1
Porezi 1.437,4 1.579,1 3.016,5
Direktni porezi 243,1 272,6 515,7
Porezi na dohodak i dobit 209,9 236,7 446,6
Porezi na placu i radnu snagu 3,4 2,7 6,1
Porez na imovinu 29,8 33,3 63,1
Indirektni porezi (neto) 1.165,4 1.302,1 2.467,5
PDV 726,2 798,5 1.524,7
Akcize 310,8 360,7 671,4
Putarina 66,7 79,2 145,9
Carine 57,7 59,1 116,8
Ostali indirektni porezi 4,0 4,7 8,6
Ostali porezi 28,9 4,5 33,4
Doprinosi za socijalno osiguranje 1.000,8 1.069,8 2.070,6
Grantovi 11,4 10,0 21,4
Grantovi od stranih vlada i med. org. 11,3 7,4 18,7
Transferi 0,1 2,6 2,8
Neporeski prihodi 292,0 363,5 655,5
Ukupni rashodi 2.620,0 2.842,3 5.462,3
Tekudi rashodi 2.576,7 2.733,4 5.310,2
Bruto place i naknade zaposlenih 818,2 824,5 1.642,6
Izdaci za materijal i usluge 473,2 494,6 967,8
Doznake na ime socijalne zastite 1.100,1 1.157,2 2.257,3
Izdaci za kamate 47,7 72,0 119,7
Izdaci po osnovu kamata u inostr. 25,3 31,4 56,7
Izdaci po osnovu kamata u zemlji 22,4 40,6 63,0
Subvencije 33,2 53,5 86,7
Donacije, transferi (ukljucujuéi transfere sa JR**) 41,5 38,5 80,1
Drugi rashodi 62,8 93,2 156,0
Neto izdaci za nefinansijsku imovinu 43,2 108,9 152,1
Izdaci za nefinansijsku imovinu 52,6 122,8 175,4
Primici od nefinansijske imovine 9,4 13,9 23,2
(prihod mints tekud rasho) 1649 | 2890 4539
R e

** transferi sa JR ukljucuju nekonsolidovane transfere za JP Ceste FBiH i JP Autoceste FBiH
Tabela 1

